
Полацкая мужчынская і жаночая гімназіі.

Мэта ўрока: пазнаёміць вучняў з дзейнасццю прыватных усесаслоўных рознаканфесійных навучальных устаноў у Полацку на пачатку XX ст.

Задачы:
· ахарактарызаваць сацыяльны і канфесійны склад насельніцтва горада Полацка напрыканцы XIX – пачатку XX стагоддзя;
· разгледзіць умовы развіцця адукацыі;
· прасачыць працэс стварэння полацкіх мужчынскай і жаночай гімназій;
· разгледзіць працэс навучання ў гімназіях;
· навучыць дзяцей аналізаваць статыстычныя дадзеныя і рабіць высновы;
· выхоўваць цікавасць і пачуццё гонару за гістарычнае мінулае свайго горада.

Галоўныя паняцці: гімназія, хатні настаўнік, саслоўе, канфесія. 

Абсталяванне ўрока: дошка, паштоўкі “Полацк на старых паштоўках”, фотаздымак навучэнца Полацкай мужчынскай гімназіі, Арлоў У. Таямніцы полацкай гісторыі.- Мн., 2002, Полоцк: Исторический очерк / П. Т. Петриков.- Мн., 1987, Памяць: гіст.-дакум. Хроніка Полацка / пад рэд. Г. П. Пашкова.- Мн., 2002
План урока:

1. Агульныя звесткі пра сацыяльны і канфесійны склад насельніцтва напрыканцы XIX – пачатку XX стагоддзя. Умовы развіцця адукацыі.
2. Полацкая мужчынская і жаночая гімназіі - усесаслоўныя, рознаканфесійныя навучальныя установы.
3. Працэс навучання ў гімназіях. Люба Каз’яніна – навучэнка жаночай гімназіі.
4. Заключэнне

Ход урока
 На пачатку ўрока настаўнік аб’яўляе тэму, мэту, задачы ўрока.

1. Агульныя звесткі пра сацыяльны і канфесійны склад насельніцтва напрыканцы XIX – пачатку XX стагоддзя. Умовы развіцця адукацыі.

Пытанні для паўтарэння: “Успомніце, якія навучальныя установы існавалі  ў Полацку раней. Дзеці, з якіх саслоўяў і якіх акнфесій там навучаліся?”

Лекцыйны матэрыял: 
У 1891 годзе ў Полацку пражываў 203421 жыхар: 6989 праваслаўных, 204 адзінаверцы, 407 раскольнікаў-старавераў, 1531 каталікі, 299 лютэран, 10797 яўрэяў, 1 магаметанін. У 1897 годзе у Полацку – 20751 чалавек: жанчын – 10794, мужчын – 9957. 28 % працавалі у прамымловасці, 4% займаліся сельскай гаспадаркай, 33,5% - гандлем, падзёншчыкамі былі 14,5%, чыноўнікі, вайскоўцы, духавенства – 4%. ( Падумайце пра што сведчаць гэтыя дадзеныя). У канцы XIX ст. у Полацку меліся 4 спецыяльных навучальных установы - кадэцкі корпус, мужчынскае духоунае вучылішча, настаўніцкая семінарыя, епархіяльнае жаночае вучылішча, народнае вучылішча, 2 царкоўна-прыходскія школы.
У гэты час разам з дзяржаунымі ўзнікаюць i прыватныя школы. У 1904 г. у Полацку знаходзілася 17 навучальных устаноў, у якіх навучалася 1963 чалавекі. Але дзяцей школьнага ўзросту налічвалася 5 тысяч. Вынікам такога становішча было тое, што колькасць адукаваных жыхароў Полацка ва ўзросце ад 9 да 40 год па пepaпicy 1897 г. складала 39,6%.
Толью 3 з 17 навучальныя установы мелі ўласныя будынкі, астатнія размяшчаліся ў наёмных прыватных. У канцы XIX ст. сярэднюю i вышэйшую адукацыю мелі 4% насельніцтва. Усе яны былі выхадцамі з маёмасных слаёў насельніцтва. У арганізацыі адукацыі панавала нацыянальная, рэлігійная i саслоўная дэскрымінацыя. 
[image: ]2. Полацкая мужчынская і жаночая гімназіі - усесаслоўныя, рознаканфесійныя навучальныя установы.

На дошцы – фотаздымак навучэнца Полацкай мужчынскай гімназіі. 

гімназіст                                                                              адваротны бок
Лекцыйны матэрыял: Полацкая жаночая гімназія пачала працаваць 1 студзеня 1903 года на базе прыватнага 5 – ці класнага жаночага вучылішча, утрымальніцай якога доўгі час з’яўлялася  В. Ф. Рульковіус ( выпускніца Кембрыджскага універсітэта ). Гімназія размяшчалася ў будынку, які арандавала  ў Богаяўленскай царквы ( будынак не захаваўся ). 
На дошцы – фотаздымак жаночай гімназіі на былой Ніжнепакроўскай вуліцы ( зараз – вуліца Леніна ).
Настаўнік звяртае ўвагу на фота гімназіста: “24 чэрвеня 1914 года ў друкарні М. Фейгінава былі надрукаваны аб’явы аб прыёме у 1 – шы і 2 – гі класы Полацкай мужчынскай гімназіі на 1914 – 1915 навучальны год.” 

Заданне: на падставе дадзеных дыяграмы зрабіце выснову –  якому саслоўю надавалася перавага для навучання ў гімназіях? На падставе дадзеных аб канфесійным складзе навучэнцаў вызначце, якім быў канфесійны склад насельніцтва Полацка на пачатку XX ст? 

“Якой жа была плата за навучанне? Ці было яно даступным? 
Жаночая гімназія – падрыхтоўчы клас – 55 руб., першы – сёмы – 65 руб. у год.
Мужчынская гімназія – 60 руб. у год.
Жаночая гімназія утрымлівалася за кошт казны, дапамогі гарадскога самакіравання, збораў за навучанне. У 1911 годзе ў штат гімназіі ўваходзілі: кіраўнік, галоўная наглядчыца, 5 законанастаўнікаў, 15 выкладчыкаў, 7 наглядчыц. 
Мужчынская гімназія: акрамя дырэктара быў адзін штатны выкладчык Філосаф Паўлавіч Арлоўскі, астатнія выкладчыкі былі сумяшчальнікамі. 


3. Працэс навучання ў гімназіях. Люба Каз’яніна – навучэнка жаночай гімназіі.
“ Як вы думаеце ці было навучанне ў гімназіях таго часу падобным на сучаснае?”

Лекцыйны матэрыял: заняткі ў гімназіях пачыналіся а 8.30. Працягласць урока складала 55 хвілін, перапынак – 5 хвілін. Да нашых дзён у полацкім краязнаўчым музеі захоўваецца выпускны атэстат гімназісткі Любы Каз’янінай. Дзякуючы яму, мы можам даведацца, аб прадметах, якія выкладаліся ў жаночай гімназіі: чыстапісанне, гігіена, маляванне, гімнастыка, спевы, Закон Божы, геаграфія, гісторыя, славеснасць, фізіка, педагогіка, рукадзелле, матэматыка, нямецкая і французкая мовы. У атэстаце запісана, што выхаванка мае званне хатняй настаўніцы і пасля кожнага года заняткаў у прыватным доме павінна падаваць дырэктару гімназіі справаздачы і ухвальныя сведчанні пра сябе ад гаспадароў і павятовага марашалка. 
У мужчынскай гімназіі аб’ём выкладаемых прадметаў быў амаль падобны – тут адсутнічалі гігіена і рукадзелле.
Што тычыцца матэр’яльнай базы гімназій, дык фундаментальная бібліятэка мужчынскай гімназіі налічвала 619 назваў і 1457 тамоў, вучнёўская – 458 назваў і 566 тамоў. Жаночая гімназія мела 2 бібліятэкі – фундаментальная і вучнёўская, якія да 1910 года налічвалі 1542 назвы і 3361 том. Акрамя таго гімназіі былі забяспечаны атласамі, глобусамі, гістарычнымі мапамі, хімічнымі і фізічнымі прыборамі.

4.  Заключэнне: развіццё адукацыі ў Полацку ў  пачатку XX ст. характарызуецца иснаваннем побач з пачатковай сярэдняй адкацыяй, якая рыхтавала кадры настаўнікаў пачатковых школ і хатніх выкладчыц. Менавіта ў гэтых  спецыялістах назіраўся недахоп у сувязі з нарастаючай запатрабаванасццю ў прафесійных педагогах, што ў сваю чаргу стала вынікам хуткага развіцця капіталістычных адносін у эканоміцы. 


Глазырина Ю.С., СШ № 14

